
FINALMAIN 16Mardi, ils 5 da fanadur 2022

Trun

Schluein

Mon

Cuira

Claustra

Zernez

Ardez

Surcasti

Roveredo

Malögia

Müstair

Landquart

Poschiavo

22°
11°

22°
13°

26°
14°

21°
13°

21°
12°

24°
16°

24°
14°

20°
12°

20°
11°

24°
16°

18°
10°

22°
14°

31°
18°

AURA

Aura da crescher

Situaziun generala: «Iosif», la
zona da pressiun auta maina
aria pli sitga ed aura pli sta-
bila vers las Alps.
Oz: Suenter davosas
plievgiadas avantmezdi
vegni pli e pli sulegliv e
stitg.
Prognosa: Damaun èsi savens e
gievgia per part sulegliv cun tem-
peraturas enturn 25 grads. I po
adina puspè dar qua u là in uradi.
Vers la fin d’emna bell’aura.

FOTO-FINISH

Per rumantsch –
bain cler!
Sa chapescha han er Ru-
mantschas e Rumantschs
allergias da tuttas sorts. Ed
èn cunquai interessants sco
consuments da products far-
maceutics e medicinals. Tar
quest exempel ha il ru-
mantsch però gì cletg: la va-
rianta taliana «set d’urgenza»
correspunda a la varianta ru-
mantsch grischuna. U ha la
firma da farma tuttina pren-
dì il rumantsch cun inten-
ziun? Questa dumonda resta
damai averta. Grazia fitg a
Gion Capeder dadUrdorf per
ans trametter la fotografia.
ScheVus avais in u l’auter ex-
empel dal diever da lingua
rumantscha, lura tramettai
la fotografia a redacziun@
fmr.ch (fmr/sb)

FOTO GION CAPEDER

25 ONNS – 25 COLUMNAS

«Merda da giat»
GÖRI KLAINGUTI

Q uista blastemma – la
«merda da giat» –

d’he imprains dad ün Ca-
nadiaun, ün descendent
dal undro Corrado Tugnun
chi d’eira creschieu sü a
San Murezzan vers la fin
dal 19evel tschientiner e
d’eira emigro bger pü tard
i’l Canada per fer lo il pur.

I l descendent am vaiva
dumando che cha quels

pleds vöglian dir ed el ho
pronunzcho la blastemma
in puter genuin – a nu
d’eira dad udir il minder
sfigüramaint da pronunz-
cha inglaisa! (Stu esser
ch’el la vaiva udida dapü
cu be üna vouta.)

O ters pleds ru-
mauntschs dal rest

nu savaiva el üngüns.

U ltimamaing, a la tele-
visiun scha nu’m

sbagl, d’he udieu la teoria
dad ün blastemmolog, pro-
fesser per la retschercha da
l’adöver da blastemmas.
Traunter bgeras pondera-
ziuns profuondas, interes-
santas ho’l cunstato cha cò
in Svizra saja pel mumaint

üna blastemma cun üna
conjunctura enorm ota,
nempe la blastemma
«Scheisse».

E propi, eir eau od quel
pled vi e pü suvenz –

als 1. avrigl dafatta a la
televisiun rumauntscha
inua cha’ls redactuors, pü
cu facil incitos dals skerzs
da prüms avrigl, varon la-
scho sainza taglier our la
blastemma dal plededer
chi d’eira s-champütscho
sur ün pled e vaiva dit
«schschaisse!» per zieva pe-
rò darcho repeter cultive-
damaing la frasa sainza ün
unic sbaglin.

Am d’he eir già traplo a
me stess, cur cha sun

propi propi nar, cha m’es

sburflo our quista blastem-
ma nouva! Pcho, eau am
lasch increscher da la prü-
veda «merda da giat», eir
simplamaing da la «schma-
ladida merda» u da la aun-
cha pü biala «miarda» dals
Sursilvans.

M a cu dschaiva nos
blastemmolog da la

televisiun?

«L as blastemmas nu
sun cò per pla-

schair, anzi, ellas haun la
funcziun da ventil e per la-
scher sfogher il ventil stö-
glian ellas schocker perfin a
quel chi las pronunzcha!»

S chaisse cha nu poss
pü blastmer «merda

da giat»!

Quest onn po La Quotidiana festivar
ses anniversari da 25 onns. Ina ru-
brica fidaivla da la gasetta interru-
mantscha è adina stada la «Colum-
na» sin la davosa pagina. Perquai
preschenta la FMR durant questa
stad 25 columnas publitgadas du-
rant ils davos onns.

In columnist fidaivel è adina stà l’au-
tur Göri Klainguti da Samedan. El ha
tramess a la redacziun ina schelta da
tschintg columnas e surlaschà la
tscherna finala a la redacziun da la
FMR. – Ussa ha el la «merda da giat»,
publitgada il matg 2006.

«Vid ils peis vesas ti la differenza
denter il marinari ed il catschadur.

Schiglioc han els pigments parentai, pari a mi. […]
Bratscha sut: brina. Totona: brina.

Culiez: brin. Fatscha: brina.
Tut il rest: alv sc’in camembert.»

‹Ils peis dil marinari› (en: Litteratura 2019) da Claudio Spescha

CARICATURA LINUS FLEPP

IL TIP

Zlatan, Gigi e Lionel
DAVID TRUTTMANN/FMR

Quest onn 2022 è puspè in
onn da ballape – i dat gist

dus campiunadis gronds. Quests
dis è il campiunadi europeic da las
dunnas enEngalterra ed il novem-
ber/december è lura en il Catar il
campiunadi mundial dals umens.

En connex (u forsa enstagl!)
da quels dus campiunadis

vuless jau metter a cor – per uf-
fants e per creschids – ina lec-
tura accumpagnanta: «Camp-
iuns da ballapei». Igl è il titel da
la versiun sursilvana dad ina se-
ria da purtrets da stars da ballape
da l’Ovra Svizra da Lectura per
la Giuventetgna (OSL) – per tu-
destg il SJW.

En vista al davos campiuna-
di da ballape dal 2018 aveva

la OSL publitgà quatter da quels
quadernets cun il titel «Fussball-
champions». E mintgin da quels
quaderns cuntegna purtrets da

mintgamai trais giugaders. Uschia
vegnan purtretads ils superstars
Gianluigi Buffon, Cristiano Ro-
naldo, Lionel Messi,Granit Xhaka,
KylianMbappé edauters.Deplora-
blamain ha gì plazza mo ina dun-
na: Ramona Bachmann, la giuga-
dra svizra ch’è actualmain sut con-
tract tar Paris Saint-Germain.

Dus da quels quatter cude-
schets (illustrads) èn era

vegnids translatads en sursilvan –
da l’autur rumantsch Leo Tuor. Ils
purtrets scrits dal schurnalistMar-
tin Helg (NZZ) èn simpels, cum-

petents e spiertus. Ed els menziu-
neschan era las varts main tragli-
schantas dals stars: las depressi-
uns daGianluigi Buffon, l’obsessi-
un daCristiano Ronaldo u la vana-
gloria da Zlatan Ibrahimovic. Gist
quel purtret – dal dispitaivel Zla-
tan or dal ghetto daMalmö– cun-
tegna bellas passaschas. P.ex. scri-
va Martin Helg (en translaziun da
Leo Tuor): «L’Italia careza l’opera,
la cumedia, il spitachel – e pia era
Zlatan.»

M es tip da lectura perquai:
«Campiuns da ballapei» da

MartinHelg, cun illustraziuns da
Janna Klävers. Dal rest, sche vus
duvrais ina giada insatgi che va en
gol, lura telefonai a Gigi Buffon
ch’ha ditg ina giada: «Ins sa adina
dar in telefon a mi, sch’igl ei ina
gada buca dentuorn in goli, e quei
aunc cun otgonta. Jeu treneschel
lu dabot e segliel en.»

Di per di dat la redacziun da la FMR in
tip – senza garanzia che quel plaschia
a tuttas e tuts.


